
ნაშრომი ეძღვნება ურბანიზაციის პროცესის არსის, მასშტაბებისა და შედეგების ანალიზს 

გლობალურ და ეროვნულ კონტექსტში. კვლევაში განხილულია ურბანიზაციის თანამედროვე 

ტენდენციები, მსოფლიოს მაღალურბანული ქვეყნების მაგალითები და საქართველოს 

მდგომარეობა საერთაშორისო ფონზე. განსაკუთრებული ყურადღება ეთმობა თბილისის 

ურბანიზაციის პროცესს, მოსახლეობის ზრდას და მასთან დაკავშირებულ სოციალურ, 

ეკოლოგიურ და ინფრასტრუქტურულ გამოწვევებს. 

ნაშრომში გაანალიზებულია დედაქალაქში არსებული ძირითადი პრობლემები, მათ შორის 

სატრანსპორტო მოძრაობა, ჰაერისა და გარემოს დაბინძურება, მშენებლობის ინტენსივობა და 

ჯანმრთელობაზე უარყოფითი ზეგავლენა. ასევე განხილულია ურბანიზაციის მამოძრავებელი 

ფაქტორები — ეკონომიკური კონცენტრაცია, ინფრასტრუქტურული უპირატესობები და 

რეგიონებიდან მიგრაცია. დასკვნით ნაწილში წარმოდგენილია გაეროს მდგრადი 

განვითარების მე-11 მიზნის ფარგლებში ურბანული პრობლემების მოგვარების შესაძლო 

გზები. 

